
Հայաստանի Հանրապետության ընդհանուր օգտագործման ավտոմոբիլային ճանապարհների վերանորոգված հատվածների ծածկի որակի գնահատման ընթացքում անհարթության միջազգային ցուցիչի (ամց) չափանիշի կիրառման մեթոդաբանությանը հավանություն տալու մասին արձանագրային որոշման նախագծի վերաբերյալ


1. Հայաստանի Հանրապետության ընդհանուր օգտագործման ավտոմոբիլային ճանապարհների վերանորոգված հատվածների ծածկի որակի գնահատման ընթացքում անհարթության միջազգային ցուցիչի (ԱՄՑ) չափանիշի կիրառման մեթոդաբանություն.

1) Իրավական ակտի անհրաժեշտությունը. 
Միջազգային կազմակերպությունների ֆինանսավորմամբ իրականացված ծրագրերում ճանապարհների վերանորոգված հատվածների ծածկի որակի գնահատման համար կիրառվում է նաև անհարթության միջազգային ցուցիչի (ԱՄՑ) չափանիշը՝ որի տվյալների հավաքագրումը իրականացվում է բարձր ճշտություն ունեցող սարքերի միջոցով: 
Հայաստանի Հանրապետության բյուջեի ֆինանսավորմամբ իրականացված ծրագրերում ճանապարհների վերանորոգված հատվածների ծածկի որակի գնահատման համար բարձր ճշտություն ունեցող սարքերով չափումները չեն պարտադրվում:
Ավտոմոբիլային ճանապարհների վերանորոգված հատվածների ծածկի որակի գնահատման համար անհարթության միջազգային ցուցիչի (ԱՄՑ) չափանիշի կիրառման կարգը մշակվել է «Ենթակառուցվածքների կայունության աջակցության ծրագիր – փուլ 2-ի» շրջանակներում ԱԶԲ-ի կողմից տրամադրվող տեխնիկական աջակցության մեջ ներառված խորհրդատվական ծառայությունների շրջանակներում:

2) Կարգավորման ենթակա հարաբերությունների ներկա վիճակը և առկա խնդիրները.
Ներկայումս կիրառվող ճանապարհների վերանորոգված հատվածների ծածկի հարթության պահանջները սահմանող տեխնիկական ուղեցույցները և ստանդարտները հստակեցման կարիք ունեն։ 
Վերանորոգված ճանապարհների ծածկի որակի գնահատման համար Հայաստանի Հանրապետությունում առկա ստանդարտներով (ՀՀՇՆ IV-11.05.02-99 «Ավտոմոբիլային ճանապարհներ») պահանջվում է հարթության ստուգում 3 մ երկարությամբ չորսվակի տակ բացակի չափսի որոշման միջոցով: 
Միջազգային կազմակերպությունների ֆինանսավորմամբ իրականացվող ծրագրերում՝ որոնք ունեն տեխնիկական մասնագրեր, ծածկի որակի գնահատման համար կիրառվում է ԱՄՑ չափանիշը օգտագործելով բարձր ճշտություն ունեցող սարքավորումներ՝ 3 մ երկարությամբ չորսվակի փոխարեն: ԱՄՑ չափանիշը հիման վրա վերանորոգված հատվածի ծածկը ընդունվում է, մերժվում է կամ ընդունվում է ծածկի գնի նվազեցմամբ:

3) Իրավական ակտի կիրառման դեպքում ակնկալվող արդյունքը
Որոշման նախագծի ընդունումը կնպաստի Հայաստանի Հանրապետության ընդհանուր օգտագործման պետական ավտոմոբիլային ճանապարհների վերանորոգվող հատվածների շինարարական աշխատանքների որակի բարձրացմանը, ինչպես նաև կհստակեցնի վերանորոգված հատվածի ծածկի մերժման և ընդունման չափորոշիչները՝ կախված ԱՄՑ չափանիշից: 


